
2024-2025 оқу жылы


Алғы сөз
Мектеп жасына дейінгі балалардың қоғамдық құбылыстарды, қоғамдағы ересек адамдардың іс-әркетін өз түсінігінше әрекеті арқылы бейнелеуі ойын болып саналады. Ойынның шығу тарихына шолу жасауда көңіл аударатынымыз ол еңбекпен, өнермен, қоршаған ортамен тығыз байланыста дамыған, яғни ойынды өмірден ажыратып қарай алмаймыз балалар тек ойнап қана қоймайды, сонымен бірге ойлайды аңғарады көп нәрсені білуге, зерттеуге талпынады. Олар бірдеңе жасап қана қоймайды, сондай-ақ заман ағымына да белсене қатысады.
          «Әжемнің үйі – ақ жайлау» этноүйірменің аясында бүлдіршіндер әлеуметтік салт-дәстүрлер, қолөнер, сөз өнері, саз өнерін танып-білу арқылы ата-бабаларының тұрмыс-тіршілігін танып-біледі, көне мұрағаттан өзіне тиіс үлесін үйренеді. Халық әндеріндегі, күйлеріндегі, терме жырларындағы әсем әуендерінен халқымыздың басынан кешкен тарихының, сол кезеңдердегі көңіл-күйлерінің, сезімдерінің көріністерін көреді. Ертегі оқып, жаңылтпаш, жұмбақ, мақал-мәтел жаттап, бесік жырын үйреніп тілін ұстартса, ырымдар мен тыйым сөздерді меңгеру арқылы тәрбиесін тектей отырып, баланың денсаулығына да көңіл бөлінеді. Сергіту сәттерінде ұлттық ойындарды ойнату арқылы салт- дәстүр мен ұлттық ойындармен де танысады.Үйірмеде дене шынықтыру әрекетімен де кіріктіріліп өткізіледі. 
Этноүйірменің мақсаты: Әжелер мектебіне орай жасалған.Әжелер ұлағатынан өнеге ала отырып, кішкентай балаларды өзжасына сай қазақ халқының салт-дәстүр, әдет-ғұрып, ырым-тыйымдарының мазмұнын,туыстық қарым-қатынастың мәнін түсіне білуге тәрбиелеу.
Этноүйірме жұмысының барысында балаларда әдептілік, инабаттылық, мәдениеттілік
дағдылары қалыптасады. Көркем, нақышты сөйлей білу, сұлулық сырын тілмен жеткізіп,оймен өре білу өнеріне тәрбиелейді.
«Әжемнің үйі-ақ жайлау» этноүйірмеге 4 жастағы балалар қатысады және ол
балалардың ата-аналары, әжелері келіп мұраға қалған қолөнер түрлерімен, құрал-жабдықтар атауымен таныстырып, ұсақ қолөнерге баулуға көмектеседі. Үйірмелердің ұзақтығы 25-30 минуттан, аптасына 1 рет өтеді.
Үйірме жұмыстарының барысында келесі әдіс-тәсілдер қолданылады:
- ойын әдістері (дидактикалық, бейнелі–рөлдік, қозғалмалы, сөздік, әуездік, құрылыс
ойындары)
- көрнекілік әдісі (суреттер, сызбалар, карталар, тірі және жансыз обьект, қаланың
көркем орындары, қарағайлы орман, т.б.)
- сөздік әдіс (әңгіме, әңгімелесу, оқып беру, түсіндіру)
- техникалық қондырғыларды қолдану (мультимедиалық қондырғылар, интерактивті
тақта, компьютерлік ұлттық ойындар, компьютерлік ойыншықтар, слайдтар)
- драмалық қойылымдар.
- қазақ халық фольклорын кең қолдану.
- бөлмеде және табиғат аясында бейнелеу әрекетімен шұғылдану, бейнелеу әрекетінің жаңа түрлеріне баулу.
Күтілетін нәтиже
- ой-өрісі кең, дүниетанымдық қабілеті жоғары, өнертапқыш, дарынды, талантты,
ізденгіш, алдына мақсат қоя білетін тұлғаны тәрбиелеу;
Күтілетін нәтиже:
Бала біледі:
- бала ұлттық ойындарды үйренеді, ойын ережесі, әдіс-тәсілдері туралы түсінік алады,
топтық жұмыс істеуге үйренеді.
Бала меңгереді:
- бала мергендікті, ептілікті меңгереді, бұған қоса аяқ-қолдың қимылын
жақсартып, денсаулығына көп пайда әкеледі.
Бала жасай алады:
- ұлттық өнерге деген қызығушылығы артады, өз бетімен ұлттық ойындарды ойнай
алады;
- топпен жұмыс жасауды үйренеді, жеңімпаз болуға талпынады;
Бағдарламаны іске асыруда педагогтар балаларды тәрбиелеу мен дамытуды
ұлттық құндылықтармен ұштастыра отырып, өз тәжірибесінде ұлттық ойынын ойнатудың жаңа инновациялық әдістерін қолдануға мүмкіндік береді.
«Этноүйірме» мектеп жасына дейінгі балаларды тәрбиелеу мен оқыту үшін қолайлы
және қауіпсіз, балалардың жас және жеке мүмкіндіктеріне сәйкес толық
қамтитын, денсаулығын нығайтуды және ойнап отырып ойлануға, бәсекелестікке
қабілетті жеке тұлға қалыптастыруға жетелейтін озық технология.
Қазақтың қазақ болып қалуының бір жолы атадан балаға мирас болып келе жатқан
ұлттық құндылықтарымызды қайта жаңғырту, ұлттық ойындарды бүгінгі балалардың ойын құралына айналдыру, өскелең ұрпақтың қазақ мәдениетіне, ұлттық ерекшеліктерімізге деген құрметін артары сөзсіз.


































«Әжемнің үйі-ақ жайлау» этноүйірменің 
жылдық жұмыс жоспары
Мақсаты: Әжелер ұлағатынан өнеге ала отырып, кішкентай бүлдіршіндер өз жасына сай қазақ халқының салт-дәстүр, әдет-ғұрып, ырым-тыйымдарының мазмұнын, туыстық қарым-қатынастың мәнін түсіне білуге тәрбиелеу. Жинақтағы ұлттық ойындардың тәрбиелік мәні зор. Мектепке дейінгі мекемеге әдістемелік құрал болып табылады.                                  
	№
	Тақырыбы

	Мақсаты


	1
	«Әжемнің ыстық
бауырсақтары»

	Қазақтың ұлттық тағамы бауырсақтың жасалу
жолдарымен таныстыру,(бейне сюжет, алдын ала
асханаға саяхат т.б.) «бауырсақты»
«қамырдан»(қатты тұздап иленген ұн) есу, үзу
арқылы, әженің үлгісі бойынша орындату, ұсақ қол
моторикасын дамыту. Ұқыптылық, тазалық
дағдыларын қалыптастыру.

	2
	«Әжемнің ақ
құрттары»
	Қазақ халқының ұлттық тағамы құрттың жасалу
жолдарын көрсету; құрттың түрлерімен
таныстыру, ұсақ қол моторикасын, тілін дамыту,
тазалыққа баулу.

	3
	«Әжемнің ақылы»
(ырым,тиым
сөздер)

	Әжелер ұлағатынан өнеге ала отырып,қазақ
халқының салт-дәстүр, әдет-ғұрып, ырым-
тиымдарының мәнін түсіне білуге үйрету.

	4
	«Кілемшеге ою»

	Жұмыс істеу дағдыларын
қалыптастыру, шыдамдылыққа, басталған
жұмысын аяғына дейін жеткізуге дағдыландыру,
таным үрдісін, ұсақ қол моторикасын дамыту,
сөздік қорын молайту.

	5
	«Әжемнің
ертегісі»
	Қазақ халқының ертегілерін әже ауызынан естіп,
есіне сақтап, күнделікті өмірде белгілі бір мәтінді
баяндау кезінде, ертегі ішіндегі кейіпкерлердің
сөздерін, мақал-мәтелдерді, жұмбақтарды қолдана
білуге баулу.

	6
	«Әдемі алқа»
	Моншақ, қыз баланың мойынға тағатын әшекей
бұйымы екендігі жайлы түсінік беру, оны көлемі
мен түсіне қарай үйлесімді жіпке тізбектеу
әдісіне үйрету, ұсақ қол моторикасын дамыту.
Киген киімді моншақпен әрлей білу тағамына
баулу.

	7
	«Камзолды
ою-өрнекпен
әшекейлейік»
	Трафарет арқылы сәндеу техникасы бойынша
камзолды оюлы матамен әшекейлеу жолдарын
үйрету. Эстетикалық талғамы мен
шығармашылығын дамыту.

	8 
	«Қоржын деген
не?»
	Қоржын, оның қазақ халқы тұрмысында
қолданылуы жайлы қарапайым түсінік
терін қалыптастыру Бейнелеу өнері (жапсыру)
арқылы тәжірибелік жұмыс

	9
	«Мен анамның
көмекшісімін»
	Бүлдіршіннің өз жасына сай тұрмыстық еңбек
тапсырмаларын орындату арқылы анасына
көмек көрсете білу дағдыларына бейімдеу.

	10
	«Сән
салонында»
сюжеттік рөлдік
ойын »
	Рөлдік ойын арқылы балалардың шаш қою,
бұрым өру (үлкендер көмегімен) шашбау тағу,
бант бекіту, әшекей түйреуіштер қадау сияқты
шаштараз мамандығы шеберлігімен таныстыру,
қарапайым әрекетті орындауға баулу

	11
	«Асханада
қолғабыс
етемін»
	Анасына ас дайындар алдында тары, күріш,
қарамық тазалауға , тағамды үстел үстіне әдемі
әрлеп қоя білуге баулу.

	12
	«Бәрі де
татулықтан
басталады»
	Отбасы, сүйіспеншілік, татулық ұғымдары
туралы түсініктерін кеңейту.

	13
	«Алло,
сәлеметсіз бе?»
	Байланыс құралдарының бірі – телефонмен дұрыс
әңгімелесе білуге баулу, мәдениетті қарым-
қатынасты дәріптеу

	14
	«Әдепті бала арлы
бала»
	Әңгіме арқылы ұлы адамдар өмірін өнеге ете
отырып, адам бойындағы жақсы қасиеттерді,
ақылдылығы мен тапқырлықты дамыту. Елін
жерін сүйетін нағыз намысқой , адал да, батыл
азамат етіп тәрбиелеу.

	15
	«Әкеден – ақыл,
анадан – мейір»
	Әкенің ұлына берер үлгі - өнегесі, бала
тәрбиесiнiң қамқоршысы, тірегі екендігін жете
меңгерту.Қоғамдық ортадан алатын ерекше орны,
оларды құрметтеуге, ақыл-кеңестерін бойына
сiңiруге, қоршаған орта, адамзатқа, өз қоғамына
пайдалы етiп тәрбиелеуге баулу.

	16
	«Әженің жүзігін
тап»
	Балаларға «үлкен», «кіші» ұғымдарын
қалыптасытыру. Ұсақ қол моторикасын дамыту,
көлемі бойынша топтастыра алуға дағдыландыру.

	17
	«Қуыршақты
киіндіру»
	Қуыршаққа кигізетін көйлек, камзол, тақия, мәсі
деген сөздерді айтқызып сөз қорына енгізу.

	18
	«Қуыршақты
тамақтандырамыз»
	Қуыршақты тамақтандыруға үйретеміз,
тамақтандыру ережелерімен таныстыру,ыдыс
түрлерін көрсету, балалардың тіл байлығын,
сөздік қорын,есте сақтау қабілетін
дамыту,тамақты төкпей-шашпай
ішуге,ұқыптылыққа,тазалыққа тәрбиелеу.

